
　〈辛巳　燕王命其下隄水灌城中城中大懼鉉曰無恐鉉乃詐令軍民出降　燕王大喜止灌鉉伏勇士開門〉

　〈侯　王入用板下之幾中其計　燕王大怒乃以礟擊城將破鉉書　高皇帝神牌縣城上師不敢擊鉉每出〉

　〈不意募壯夫突擊北兵皆破之　燕王甚憤計無所出〉

　〈按盛庸以靖難兵起充參將嘗從長興侯曹國公出戰濟南之功封侯代景隆總兵東昌夾河殺燕兩大將四〉

　〈年累敗歸附　文皇命守淮安改守山東卽致仕有千户王欽御史陳瑛發庸私謂有異謀請誅庸遂削爵暴〉

　〈卒○高賢寧濟陽學生受學于敎諭王省時偶在濟南城中故爲答論已執至　文皇云作論秀才耶好人官〉

　〈之固辭其友紀綱時爲錦衣衛指揮倖用勸就軄事曰子以軍旅發身予書生也食廩有年于義不可綱言于〉

　〈　上得遣歸年九十七而卒〉

八百媳婦國入貢○遣尙寶司丞李得成使燕議罷兵

　〈濟南圍急子澄等計請和以怠燕得成慷慨請行見文皇濟南城下　文皇執詞得齊黃乃解兵歸報以　　〉

　〈辱命下獄尋釋之〉

八月靖難兵圍濟南三月不能破僧道衍曰師老矣解去

鉉庸等乘勢復德州勢稍振朝廷不復以燕爲意矣○改

謹身殿爲正心殿○改方孝孺爲文學博士〈翰林院增置額〉

九月皋門成遂改題諸門

　〈祖訓序曰凡我子孫欽承朕命無作聰明亂我已成之法一字不可改易非但不負朕𡸁法之初意而天地祖〉

　〈宗亦孚祐于無窮矣建文親承　祖訓陵土未乾奈何悉取而紛更之將何以致神明之孚佑只此一事已足〉

　〈以致亡矣〉

徵洪武功勲誤廢者子孫錄用之

十月靖難兵襲破滄州徐凱等被執

--

　〈時平安吳傑駐定州盛庸屯德州徐凱陶銘城滄州爲犄角之勢以困北平　燕王密謂張玉曰德州城堅衆〉

　〈聚定州修築已完獨滄州新築凍土易敗疾攻之可旦暮得乃佯言征遼東至通州循河而南渡直沽晝夜兼〉

　〈行抵滄州城下列營凱等始覺倉卒出戰敗績入城守燕兵攻破城東北凱及兪琪趙滸胡原李英張傑將校〉

　〈百餘人皆被擒燕將譚淵夜殺降卒三千餘人械凱等赴北平〉

淸遠衛卒羅義上書下義獄

　〈義言息兵請和事幷錄上北平書稿下獄靖難後文皇出義獄中擢户科給事中尋陞左參政〉

賞濟南功封盛庸歷城侯充平燕將軍陞鐵鉉山東左布

政使尋陞兵部尙書仍參賛軍務召景隆還

　〈景隆召還赦不誅黃子澄練子寧固請誅之不聽子澄拊膺歎曰誤薦景隆萬死不足贖罪有尙方有劒憑議〉

　〈借哭向蒼天幾墮冠之句〉

平燕將軍庸左右副將軍陳暉平安參將馬溥徐眞參贊

軍務鉉督兵北進

十一月　燕王移直沽之舟至長蘆載獲輜重順流而北

王自循河而南庸兵襲其後不克　燕王遂至臨淸掠大

名焚我軍餉十二月靖難兵至汶上掠濟寧庸鉉率兵躡

其營東昌遣先鋒孫霖營滑口而燕將朱榮劉江襲破霖

都指揮唐禮被執霖走乙卯　燕王至東昌庸昔城而陣

具列火器藥弩以待燕方恃屢勝直至前衝庸左翼不動

退而衝其中堅庸麾兵圍　燕王數重會平安兵亦合庸

益銳大戰斬其大將張玉燕騎往往有棄甲降者而朱能

